
“Наша мова для нас святая, бо яна нам ад Бога даная”  

Ф. Багушэвіч 

Я закаханы ў матчыну мову, а ёю пахнуць хлеб і малако. (С. Грахоўскі) 

 
Якія цудоўныя назвы і словы, 

Якая цудоўная родная мова! 

І ўсё мілагучна для слыху майго: 

І звонкае "дзе", і густое "чаго". (П. Панчанка) 

 
Трэба любіць, ведаць і шанаваць мову свайго народа і ўмець дасканала 

валодаць ёю. (Я. Колас) 

 
Багата, родная ты мова, 

Цябе стварыў і ўзнёс народ. 

А вобразы якія ў словах, 

А параўнанняў што за ўзлёт! (П. Броўка) 

 
Родная мова, цудоўная мова! 

Ты нашых думак уток і аснова! (У. Дубоўка) 

 
Мова родная, мова дзядоў! 

Іншай мовы мы ў сэрцы не чуем. 

Мілагучнасцю любых нам слоў, 

Быццам музыкай, душы чаруем. (Л. Геніюш) 

 
Ад абразы, ад позірку злога, 

Шлях заблытаўшы для наслання, 

Неруш ранішні – матчына слова 

Мне, як бору, цябе засланяць? (Р. Барадулін) 

Хто забыў сваіх продкаў – сябе губляе, хто забыў сваю мову - усё згубіў.  

(У. Караткевіч) 

 
Магутнае слова, ты, роднае слова! 

Са мной ты на яве і ў сне. (Я. Купала) 

 
Не забудзьма ж нашчадкам сваім 

Перадаць у нязменнай красе 

Наша добрае слова. (А. Вялюгін) 

 
Ведай: роднае слова грымела 

У крывавым агні барыкад, 

За свабоду адважна і смела 

Заклікала ў паход, як набат. (Н. Гілевіч) 

 

Яснага блакіту табе. зямля бацькоў, родны кут! (Р. Барадулін) 

 

Дык шануй, Беларус, сваю мову -  

Гэты скарб нам на вечныя годы. (І. Грамовіч) 

 
Любіце і шануйце, як святыню, роднае слова, з якім вас літасцівы Бог на 

свет пусціў. (Ф. Скарына) 

 
Кажуць, мова мая аджывае 

Век свой ціхі: ёй знікнуць пара. 

Для мяне ж яна вечна жывая. 

Як раса, як сляза, як зара. (П. Панчанка) 

 



Юбілейныя даты 

 Калейдаскоп 

 лістапад 2020 

26 лістапада 90 гадоў з дня нараджэння  

Уладзіміра Караткевіча 

Свята ўраджаю 

 

12 лістапада для вучняў 1-ых класаў было арганізавана «Свята ўраджаю». 

Незвычайная вандроўка   

 

12 лістапада вучні 5 “Б” класа адправіліся ў  незвычайную вандроўку па 

родным краі. У час мерапрыемства ім пашчасціла  сустрэцца  з міфалагічнымі 

героямі: палявіком, лесавіком, дамавіком і  гуменнікам, якія займальна і цікава 

пазнаёмілі  пяцікласнікаў з традыцыямі і абрадамі беларускага народа. 

Дзеці атрымалі новыя веды і прыемны настрой. 

 

Настаўнік беларускай мовы і літаратуры Лістраценка Т. М. 

Літаратурная гасцеўня «Гучы, роднае слова!» 

 

Ведаць родную мову, размаўляць на ёй, думаць на ёй павінен кожны 

беларус. Наша мова вельмі мілагучная і прыгожая. Гэта мова нашых продкаў, 

мова нашай Айчыны.  З мэтай фарміравання станоўчай матывацыі да вывучэння 

роднай мовы, літаратуры і свайго краю, выхавання патрыятычных пачуццяў для 

вучняў 4 “А” класа 26 лістапада    прайшло пазакласнае мерапрыемства –

літаратурная гасцёўня «Гучы, роднае слова!». 

Вучні расказвалi верщы, спявалі песні, адгадвалі рэбусы і загадкі, выконвалі 

цікавыя заданні, нават склалi верш на беларускай мове. Весела і 

займальна  прайшла віктарына «Пытанні для знаходлівых”, гульні 

«Перакладчык”, «Літара заблукалася”. Вучнi  праявілі сябе як добрыя знаўцы 

беларускай мовы і літаратуры. 

Класны кіраўнік Ваўковіч Галіна Васільеўна 

Жыву ў Беларусі і тым ганаруся 

 

26 лістапада для вучняў 1-ых класаў прайшла бяседа-віктарына «Жыву 

ў Беларусі і тым ганаруся». Дзеці з цікавасцю і захапленнем удзельнічалі ў 

гутарцы, шмат даведаліся пра беларускія традыцыі. 

ЛІСТАПАД зіме сцежку пракладае. 

Этымалогія назвы 

Назва апошняга восеньскага месяца займае сваё месца з некаторым 

спазненнем, бо лісты з дрэў у асноўным паападалі, з чым згаджаецца і такая 

выразная пейзажная прыкмета: " У лістападзе гола ў садзе". 

 

Народныя прыкметы месяца 

Лістапад - вераснёўскі ўнук, кастрычнікаў сын, зіме бацюхна родны.  

У лістападзе гола ў садзе.  

Лістапад зіме сцежку пракладае. 

Лістапад-паўзімнік: мужык з калёсамі развітваецца, у сані 

перабіраецца.  

Лістапад снегу навее - хлеба прыбудзе, а вада разальецца - сена 

набярэцца.  

 

 Беларускія каляндарныя святы 

 

1 – Дзень Усіх Святых 

4 – Казанская Божая Маці 

8 – Дзмітры (Зміцер) 

14 – Кузьма і Дзям’ян 

21 – Дзень Міхала 

27 – Святы Юстыніян 

28 – Гурый (пачынаецца Піліпаўка) 

29 – Мацей 

ЛІСТАПАД 

 

З буйных ліп і бяроз 

Лісты валяцца. 

Між павалаў і лоз 

Рассыпаюцца. 

Шапацяць, шалясцяць 

Залацістыя, 

Ўвысь галінкі глядзяць 

Пусталістыя. 

А як прыйдзе вясна 

Ўсё адменіцца, 

I галінкі ізноў 

Зазяленяцца. 

 

(Я. Купала) 

Рэдкалегія:  Аліева  Анастасія (8в), 

 Кузьміна Кацярына  (8в), Прасаловіч Юлія (8в),  

Сарокіна Вікторыя (8в), Федарэнка Вікторыя(8в).                                  

      Рэдактар Юрчанка С. А. 
 

 


